
	БОСНА И ХЕРЦЕГОВИНА

Агенција за заштиту личних података

у Босни и Херцеговини

С а р а ј е в о


Sarajevo, 30.07.2020. 

XXX XXX
E-mail: xxx.xxx@xxx.com
PREDMET:  Mjerenje tjelesne temperature prilikom ulaska u određene prostorije, 


Mišljenje, dostavlja se

VEZA: Vaš e-mail od 07.07.2020.

Agencija za zaštitu ličnih podataka u Bosni i Hercegovini (u daljem tekstu: Agencija) je zaprimila akt veze kojim tražite mišljenje u vezi mjerenja tjelesne temperature radnicima, klijentima te maloljetnicima prilikom ulaska u određene prostorije kao što su radno mjesto, ugostiteljski objekti, vrtići, škole i slično. Ističete da shodno Zakonu o radu poslodavac može radnika uputiti na ljekarski pregled ali nije propisano da može samoinicijativno vršiti pregled radnika.
S tim u vezi, postavljate pitanje, da li se postojanje saglasnosti radnika smatra kao valjan pravni osnov za mjerenje tjelesne temperature, da li su odgojno-obrazovne ustanove ovlaštenje mjeriti djeci temperaturu prilikom ulaska te da li roditelj može tako nešto odbiti i zahtijevati da dijete prisustvuje nastavi.
S tim u vezi, na osnovu člana 40. stav (2) tačka g) Zakona o zaštiti ličnih podataka (“Službeni glasnik BiH”, broj: 49/06, 76/11 i 89/11), dajemo sljedeće:
                        M I Š LJ E NJ E

Zakon o zaštiti ličnih podataka (u daljem tekstu: Zakon) je opšti propis koji reguliše obradu i zaštitu ličnih podataka, a primjenjuje se na lične podatke koje obrađuju svi javni organi, fizička i pravna lica, osim ako posebnim zakonom nije propisano drugačije. 


Prema članu 3. Zakona, pojedini pojmovi imaju sljedeće značenje:

· lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica,
· nosilac podataka je fizičko lice čiji se identitet može ustanoviti ili identifikovati, neposredno ili posredno, naročito na osnovu jedinstvenog matičnog broja te jednog ili više faktora karakterističnih za fizički, fiziološki, mentalni, ekonomski, kulturni ili socijalni identitet tog lica,

·   obrada ličnih podataka podrazumijeva bilo koju radnju ili skup radnji koje se vrše nad podacima, bilo da je automatska ili ne, a posebno prikupljanje, unošenje, organizovanje, pohranjivanje, prerađivanje ili izmjenu, uzimanje, konsultovanje, korištenje, otkrivanje prenosom, širenje ili na drugi način omogućavanje pristupa podacima, svrstavanje ili kombinovanje, blokiranje, brisanje ili uništavanje,
·  kontrolor je svaki javni organ, fizičko ili pravno lice, agencija ili drugi organ koji samostalno ili s drugim vodi, obrađuje i utvrđuje svrhu i način obrade ličnih podataka na osnovu zakona ili propisa. 
Shodno definicijama, kontrolori (poslodavci, ugostiteljski objekti, škole, vrtići...) bi svojim zaposlenim, klijentima ili posjetiocima mjerili temperaturu prilikom ulaska u njihove prostorije.
Dakle, kontrola tjelesne temperature, kao sigurnosna mjera, odnosi se na sva lica – nosioce podataka, koja ulaze u određene prostorije.
Činjenica je da se provođenje navedene kao i drugih mjera, vrši se na osnovu naredbi i preporuka lokalnih ili entitetskih kriznih štabova, a sve u svrhu sprječavanja pojave i širenja korona virusa i borbi protiv pandemije, kao legitimnog cilja. 
Mjerenje tjelesne temperature pri ulasku lica u određene prostorije, bez njihove dalje identifikacije, odnosno identifikacije i evidentiranja, ne bi predstavljalo radnju obrade ličnih podataka pa bi shodno tome i primjena Zakona bila isključena.

Naime, radi se o preventivnoj sigurnosnoj mjeri o čijem se provođenju lica na pogodan način trebaju obavijestiti prije pristupanja mjerenju temperature, bez da se obrađuju njihovi lični podaci.  

Shodno navedenom, mišljenja smo da se navedena sigurnosna mjera može provoditi ukoliko se pojedinci ne identifikuju i ne evidentiraju njihovi lični podaci.  
S poštovanjem,    

 Dostavljeno:







D I R E K T O R


- Naslovu






            Petar Kovačević

- a/a

